	Հիմնավորում

«Հայաստանի Հանրապետության արտաքին գործերի նախարարության կողմից փաստաթղթերի իսկությունը պարզելու կարգը հաստատելու մասին» ՀՀ կառավարության որոշման նախագծի



	1.
	Անհրաժեշտությունը. 

	
	Հայաստանի Հանրապետության վարչապետի 2010 թվականի հուլիսի 27-ի թիվ 595-Ա հաստատված «Հայաստանի Հանրապետության արտաքին գործերի նախարարության հյուպատոսական որոշ ծառայությունների մատուցման ընթացակարգերի հստակեցման միջոցառումների ցանկը հաստատելու մասին» որոշմամբ նախատեսված է Հայաստանի Հանրապետության արտաքին գործերի նախարարության կողմից «Հայաստանի Հանրապետության արտաքին գործերի նախարարության կողմից փաստաթղթերի իսկությունը պարզելու կարգի» մշակումը: 

Կարգը նպատակ ունի կանոնակարգել Հայաստանի Հանրապետության արտաքին գործերի նախարարանության միջոցով Հայաստանի Հանրապետության պաշտոնական փաստաթղթերի իսկությունը պարզելու գործընթացը` պատասխանատուներին և ժամկետների հստակեցնելու առումով:



	2.
	Ընթացիկ իրավիճակը և խնդիրները.

	
	Ներկայումս Հայաստանի Հանրապետության արտաքին գործերի նախարարությունը փաստաթղթերի իսկությունը պարզում է ստացված հարցումները համապատասխան իրավասու մարմնին հասցեագրելու միջոցով` պետական մարմինների միջև ընդհանուր գրագրության կանոններով և պետական մարմինների համագործակցության հիման վրա: 

Այնուամենայնիվ, գործընթացի իրավական կարգավորումը կնպաստի դրա արդյունավետությանը:



	3.
	Տվյալ բնագավառում իրականացվող քաղաքականությունը. 

	
	Գործող քաղաքականության փոփոխություն չի նախատեսվում:



	4.
	Կարգավորման նպատակը և բնույթը.

	
	Կարգը նպատակ ունի կանոնակարգել Հայաստանի Հանրապետության արտաքին գործերի նախարարանության միջոցով Հայաստանի Հանրապետության պաշտոնական փաստաթղթերի իսկությունը պարզելու գործընթացը:



	5.
	Նախագծի մշակման գործընթացում ներգրավված ինստիտուտները և անձիք. 

	
	Նախագիծը մշակվել է Հայաստանի Հանրապետության արտաքին գործերի նախարարության հյուպատոսական և իրավաբանական վարչությունների կողմից:



	6.
	Ակնկալվող արդյունքը.

	
	Հայաստանի Հանրապետության արտաքին գործերի նախարարության կողմից պաշտոնական փաստաթղթերի իսկությունը պարզելու` կանոնակարգված գործընթացի ձևավորում:


